Монгол Улсын Их Хурлын 2008 оны намрын ээлжит чуулганы Төрийн байгуулалтын байнгын хорооны 2009 оны 1 дүгээр сарын 17-ны өдөр /Бямба гараг/-ийн хуралдаан 24 цаг 00 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.8 хувийн ирцтэй байв. Үүнд:


Чөлөөтэй: Ж.Батсуурь, Д.Дондог, Д.Одхүү, Э.Мөнх-Очир

Өвчтэй: Ц.Батбаяр, Р.Раш

Тасалсан: Г.Баярсайхан, Э.Бат-Үүл
Нэг.Сонгуулийн ерөнхий хорооны гишүүнээс чөлөөлөх, томилох  тухай УИХ-ын тогтоолын төсөл 
Хэлэлцэж буй асуудалтай холбогдуулан УИХ-ын дарга Д.Дэмбэрэл, УИХ-ын Тамгын газрын ерөнхий нарийн бичгийн дарга Ц.Шаравдорж, хуулийн хэлтсийн дарга Д.Насанжаргал, зөвлөх Д.Одсүрэн, УИХ-ын Төрийн байгуулалтын байнгын хорооны референт З.Нямцогт нар байлцав.

Тогтоолын төслийн талаар УИХ-ын дарга Д.Дэмбэрэл танилцуулав. 

Танилцуулгатай холбогдуулан УИХ-ын гишүүн Ж.Сүхбаатарын асуусан асуултад УИХ-ын дарга Д.Дэмбэрэл, нэр дэвшигч Ч.Содномцэрэн нар хариулж, тайлбар хийв.

УИХ-ын гишүүн Д.Лүндээжанцан, Ж.Сүхбаатар, Ч.Сайханбилэг нар санал хэлэв.

Ө.Энхтүвшин:-Сонгуулийн ерөнхий хорооны дарга, нарийн бичгийн даргын үүрэгт ажлаас чөлөөлөх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Сонгуулийн ерөнхий хорооны даргаар Намсрайжав овогтой Лувсанжавыг томилох саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

Сонгуулийн ерөнхий хорооны нарийн бичгийн даргаар Чойнзон овогтой Содномцэрэнг томилох саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ө.Энхтүвшин УИХ-ын чуулганы нэгдсэн хуралдаанд танилцуулахаар тогтов. 
Хуралдаан 24 цаг 15 минутад өндөрлөв.

Тэмдэглэлтэй танилцсан: 

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА
УИХ-ЫН 2008 ОНЫ НАМРЫН ЭЭЛЖИТ ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 2009 ОНЫ 

1 ДҮГЭЭР САРЫН 17-НЫ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Ө.Энхтүвшин:-Байнгын хорооны гишүүдийнхээ амрыг дахин эрье. Өнөөдөр хуралдаанаар хэлэлцэх нэг асуудал байна. Энэ бол Монгол Улсын Сонгуулийн ерөнхий хорооны дарга, нарийн бичгийн даргыг үүрэгт ажлаас чөлөөлж, томилох тухай УИХ-ын тогтоолын төсөл байгаа юм. 

Хуулийн дагуу Сонгуулийн ерөнхий хорооны дарга, нарийн бичгийн даргыг томилохдоо Сонгуулийн ерөнхий хорооны гишүүдийн бүрэлдэхүүн дотроос томилно гэсэн хуулийн заалт байгаа. Ингээд УИХ-ын дарга Дэмбэрэл таныг танилцуулга хийхийг урьж байна. 

Д.Дэмбэрэл:-Сая бид нар Сонгуулийн ерөнхий хорооны бүрэлдүүнд шинэ гишүүдийг оруулж, зарим гишүүдийг чөлөөлсөн байгаа. Энэнтэй холбогдуулаад Сонгуулийн ерөнхий хорооны гишүүдийн дотроос дарга, нарийн бичгийн даргыг томилж байх хуулийн заалтыг үндэслээд Монгол Улсын Сонгуулийн ерөнхий хорооны даргын албан тушаалаас чөлөөлөх асуудлыг эхлээд танилцуулъя.

Монгол Улсын Сонгуулийн ерөнхий хорооны даргаар ажиллаж байгаа Батаагийн Баттулга үүрэгт ажлаас чөлөөлж өгөхийг хүсч УИХ-д хандаж өргөдөл гаргасан тул түүнийг Сонгуулийн төв байгууллагын тухай хуулийн 6-р зүүйлийн 6.3 дахь хэсэгт заасны дагуу Монгол Улсын Сонгуулийн ерөнхий хорооны даргын үүрэгт ажлаас чөлөөлөх болж байна. Баттулгыг Монгол Улсын Сонгуулийн ерөнхий хорооны даргын үүрэгт ажлаас чөлөөлөх саналыг та бүхэнд оруулж байна. Хэлэлцэж, дэмжиж өгөхийг хүсье.

Ө.Энхтүвшин:-Асуулттай гишүүд байна уу?  алга байна.

Үг хэлэх хүн байна уу? алга байна.

Д.Дэмбэрэл:-Мөн Сонгуулийн ерөнхий хорооны нарийн бичгийн даргын албан тушаалаас чөлөөлөх саналын тухай ярья. Монгол Улсын Сонгуулийн ерөнхий хорооны нарийн бичгийн даргаар ажиллаж байгаа Батчулууны Баярсайхан үүрэгт ажлаас чөлөөлж өгөхийг хүсч УИХ-д хандан өргөдөл гаргасан тул түүнийг Сонгуулийн төв байгууллагын тухай хуулийн 6-р зүйлийн 6.3 дахь хэсэгт заасны дагуу Монгол Улсын Сонгуулийн ерөнхий хорооны нарийн бичгийн даргын үүрэгт ажлаас чөлөөлөх болж байна. Ингээд Баярсайханыг Монгол Улсын Сонгуулийн ерөнхий хорооны нарийн бичгийн даргын үүрэгт ажлаас чөлөөлөх саналыг оруулж байна. Энэ саналыг дэмжиж өгнө үү.

Д.Лүндээжанцан:- Сонгуулийн ерөнхий хорооны гишүүнээс чөлөөлөгдөнө гэдэг чинь давхар  дарга, нарийн бичгийн даргаас чөлөөлөгдөж байгаа. 

Ж.Сүхбаатар:-Энэ дээр нэг зүйл хэлье. Анх бид нарыг томилж байхад гишүүнээр томилоогүй шууд дарга, нарийн бичгийн даргаас шууд дарга, нарийн бичгийн даргаа томилчихож байсан юм. Уг нь Их Хурлын Тамгын газар алдаа гаргаж байсан юм. Гишүүнээр томилчихоод, дараа нь энийг хийх ёстой байснаа шууд дарга, нарийн бичгийн дарга хуучин уламжлал нь тийм гээд бид хэдийг тухайн үед тэгж томилоод, тэгээд чөлөөлдөг байсан. Одоо бол гишүүнээс биш шууд дарга, нарийн бичгийн даргаас чөлөөлөөд томилохоос өөр аргагүй болж байгаа юм.

Д.Лүндээжанцан:-За яахав тэгэхдээ одоо нэгэнтээ хүлээж авсан учраас одоо яахав давхар юугаар явчихаж болно доо. Дарга, нарийн бичгийн даргаас чөлөөлөх, гишүүнээс чөлөөлөгдсөнтэй холбогдуулаад дарга, нарийн бичгийн даргаас чөлөөлсүгэй гэсэн тийм тогтоол байж болно.

Ө.Энхтүвшин:-За асуулт байхгүй, санал байхгүй. 

Дараа нь санал хураалтаа нэг мөсөн явуулчихъя.

Д.Насанжаргал:-Уучлаарай, Сүхбаатар гишүүн ээ. Урд талын юугаа бид нар бүгдийг нь үзсэн юм. Эхлээд Сонгуулийн ерөнхий хорооны 9 гишүүнийг томилоод, тэгээд дараа нь сонгуулийн томилогдсон 9 гишүүн дотроосоо Баттулга, Баярсайхан гишүүн хоёрыг дарга, нарийн бичгийн даргаар томилсон тогтоол гарсан.

Д.Лүндээжанцан:-Сүхбаатараа, чинийх бол энэний түрүүчийнх нь байхгүй юу. Шинэ, хуучин хууль.

Ч.Сайханбилэг:-Одоо чуулган дээр ороод дахиад энэ хоёрыг даргаас нь чөлөөлсөн юм батлах гэж байна уу? Тэгэхээр чинь жаахан юу болчихоод байна. Үндсэн гишүүнээс нь түрүүнд чөлөөлчихөөд. Дахиад орж даргаас нь чөлөөлнө гэж. Их Хурлын гишүүний бүрэн эрх дууслаа гэнгүүт одоо Байнгын хорооны даргын бүрэн эрхийг нь яалаа гээд ингээд тэгж байгаа юм шиг болоод байгаа байхгүй юу.

Д.Лүндээжанцан:-Логикийн хувьд тийм байна. 

Ч.Сайханбилэг:-Харин тийм. Жаахан утгагүй юм хийгээд байгаа байхгүй юу бид нар. Хоёр тогтоол гаргах чинь утгагүй, тэнэг болж байгаа байхгүй юу. 

Ө.Энхтүвшин:-Дэмбэрэл даргаа та танилцуулгаа бүгдийг нь хийчих, тэгээд дараа нь нэг мөсөн санал хураалт явуулчихъя. 

Д.Дэмбэрэл:-Сонгуулийн ерөнхий хорооны даргыг томилуулах тухай саналыг танилцуулж байна.

Сонгуулийн төв байгууллагын тухай хуулийн 4-р зүйлийн 4.3-т заасныг үндэслэн Монгол Улсын Сонгуулийн ерөнхий хорооны даргаар Намсрайжавын Лувсанжавыг томилуулахаар санал болгож байна.

Лувсанжав 1954 онд Улаанбаатар хотод төрсөн. 72 онд Улаанбаатар хотын 10 жилийн 1-р дунд сургууль, 77 онд ОХУ-ын Эрхүү хотын Улсын Их Сургуулийг хуульч мэргэжлээр төгссөн. Хууль зүйн магистр. 1977-1990 онд Улсын прокурорын газарт ерөнхий хяналтын хэлтсийн прокурор, тасгийн дарга, 80-90 онд БНМАУ-ын АИХ-ын хянан шалгах хорооны хуулийн хэлтсийн эрхлэгч, хорооны гишүүн, хариуцлагатай нарийн бичгийн дарга, 90 онд АИХ-ын тэргүүлэгчдийн газрын хуулийн хэлтсийн орлогч дарга, 90-92 онд БНМАУ-ын Ерөнхийлөгчийн Тамгын газарт ахлах референт, БНМАУ-ын Ерөнхийлөгчийн хуулийн бодлогын зөвлөх, 92-96 онд Монгол Улсын Засгийн газрын гишүүн, Хууль зүйн сайд, 96-2000 онд хууль зүйн хэлцэл товчооны захирал, 2000-2008 онд УИХ-ын Тамгын газрын Ерөнхий нарийн бичгийн даргаар ажиллаж байсан. Одоо УИХ-ын даргын Хууль зүйн байнгын хорооны зөвлөхөөр ажиллаж байна. 

Лувсанжав нь хууль хяналтын болон төрийн захиргааны төв байгууллагад олон жил удирдах албан тушаал хашиж байсан, мэргэжлийн өндөр боловсрол, мэргэжлийн ур чадвар сайтай, удирдах ажлын дадлага, туршлагатай,  нэр хүндтэй боловсон хүчин юм.

Түүнийг Монгол Улсын Сонгуулийн ерөнхий хорооны даргаар томилуулах саналыг оруулж байна.

Ө.Энхтүвшин:-Асуулт байна уу? Сүхбаатар гишүүн.

Ж.Сүхбаатар:-Хоёр асуулт байна. Эхний асуулт Содномцэрэн нэр дэвшигчтэй холбогдуулж асуух гэж байна. Содномцэрэн гишүүн бол Сонгуулийн ерөнхий хороо…
Д.Дэмбэрэл:- Монгол Улсын Сонгуулийн ерөнхий хорооны нарийн бичгийн даргыг томилуулах саналын тухай. Сонгуулийн төв байгууллагын тухай хуулийн 4-р зүйлийн 4.3-т заасныг үндэслэн Монгол Улсын Сонгуулийн ерөнхий хорооны нарийн бичгийн даргаар Чойнзонгийн Содномцэрэнг томилуулахаар санал болгож байна.

Чойнзонгийн Содномцэрэн 53 онд Улаанбаатар хотод төрсөн. 71 онод Улаанбаатар хотын 10 жилийн 10-р дунд сургууль, 76 онд ХААДС-ийг зоотехникч мэргэжлээр, 85 онд МУИС-ийн аспирантурыг тус тус төгссөн. 94 онд ОХУ-ын Санкт Петрбург хотын ХААИС-ийн шинжлэх ухааны докторын зэрэг хамгаалсан. Шинжлэх ухааны доктор, академич.

Тэрээр 76-85 онд Бэлчээр тэжээлийн эрдэм шинжилгээний хүрээлэн, МАА-н эрдэм шинжилгээний хүрээлэнд эрдэм шинжилгээний ажилтан, 85-98 онд ХААИС-ийн багш, тэнхмийн эрхлэгч, декан, захирал, 99-2000 онд Монгол Улсын Засгийн газрын гишүүн ХААҮ-ийн сайд, 2000-2004 онд ХААИС-д төслийн удирдагч, 2004-2008 онд Монгол Улсын Их Хурлын гишүүн, Хүнс, хөдөө аж ахуйн байнгын хорооны дарга, Ёс зүйн дэд хорооны даргын албыг тус тус хашиж байсан.

Содномцэрэнгийн мэргэжлийн бэлтгэл, мэргэжлийн ур чадвар, мэдлэг, төрийн төв байгууллагад удирдах албан тушаал хашиж байсан дадлага, туршлага зэргийг харгалзан түүнийг Монгол Улсын Сонгуулийн ерөнхий хорооны нарийн бичгийн даргаар томилон ажиллуулах саналыг оруулж байна. Дэмжиж өгөхийг хүсье.

Ө.Энхтүвшин:-Одоо хоёр нэр дэвшигчээс асуух асуулт. Сүхбаатар гишүүн.

Ж.Сүхбаатар:-2 асуулт байна. Эхнийх нь Содномцэрэн нэр дэвшигчид хандаж асуух гэж байна. Содномцэрэн нэр дэвшигч урд нь УИХ-ын гишүүн байхдаа Монгол Улсын Сонгуулийн ерөнхий хорооны талаар маш их тийм асуудал хөндөж ярьдаг ийм хүн байсан. Тэгэхээр одоогийн 2 нэр дэвшигчийн тухайд би хувь хүнийхээ хувьд Их Хурлын гишүүний хувьд юу гэж боддог вэ гэхээр төрийн ажил, амьдралын талаар маш их баялаг туршлагатай хүн. Тэгэхээр би Содномцэрэн гишүүнээс зориуд асуух гээд байгаа юм л даа. УИХ-ын индэр дээрээс Сонгуулийн ерөнхий хорооны талаар маш их шүүмжлэлтэй асуудлыг зөв зүйтэй талаас нь би хандаж тавьдаг байсан гэж бодож байгаа. 

Тэгэхээр одоо Сонгуулийн ерөнхий хорооны нарийн бичгийн дарга болчихсон хойноо юун дээр илүү их анхааръя гэж боддог вэ? шүүмжлэх бол нэг хэрэг. Ажлын хийх бас нэг өөр гэж боддог. Тэгэхээр энэ талаар Содномцэрэн гишүүн юунд илүү их анхаарч ажиллая гэж боддог вэ? ер нь улс төржилт сайн юм авчирдаггүй. Хуульд захирагдаж ажиллах ёстой гэж боддог. Тэгэхээр та одооны Сонгуулийн ерөнхий хорооны үйл ажиллагааны яг ямар хэсэг дээр нь илүү анхаарч ажиллавал олон түмний итгэлийг хүлээхүйц улс төржихгүй байх вэ гэдэг асуудлаар би лавлаж асуумаар санагдаж байгаа юм, нэгдүгээрт.

Хоёрдугаарт, Дэмбэрэл даргаас нэг юм асуумаар байна. Сонгуулийн төв байгууллагын хуулийн шаардлагыг хоёр нэр дэвшигч маань бүрэн хангаж байна гэж та үзэж байгаа юу?

Тэгээд энэ асуудлуудаараа дүгнэлтэнд тусгагдаасай гэж бодож байна.

Д.Дэмбэрэл:-Би эхлээд хариулчихъя. Дараа нь Содномцэрэн нэр дэвшигч хариулна биз.

Би хоёр нэр дэвшигчийг Сонгуулийн төв байгууллагын хууль болон ер нь энэ ажлыг хаших боломж энэ талаас аль аль шаардлагыг бүрэн хангаж чадна гэж ингэж үзэж оруулж байгаа юм. Баярлалаа.

Ч.Содномцэрэн:-Сүхбаатар гишүүний асуултанд хариулъя. Өнгөрсөн 4 жилд УИХ-д сонгогдон ажиллах хугацаандаа сонгуулийн хууль тогтоомжуудыг бас боловсруулах, батлалцахад идэвхтэй оролцсон. 2006 оны 1 сард бол Сонгуулийн төв байгууллагын тухай хуулийг УИХ анх хэлэлцэж баталсан. Энэ дээр бас нэлээн шүүмжлэлтэй хандаж, бас санал гаргаж ингэж хуулийг боловсруулж, батлуулахад идэвхтэй оролцож байсан.

2008 оны УИХ-ын сонгуулийн төсөв хэлэлцэж байхад бас шүүмжлэлтэй хандсан нь үнэн. Ер нь төсвийг сонгуулийн байгууллагын төсвийг хасаж танах нь буруу юмаа. Энэ улсууд үнэхээрийн тооцоо хийгээд бодитой ийм юм оруулж ирж байгаа. Тийм учраас оруулж ирсэн төсвөөр нь батлуулж өгөөч гэдэг ийм саналыг гаргаж байсан. Ингээд төсвийг бас хасуулахгүй, батлуулах дээр нь миний санал нөлөөлсөн гэж ингэж боддог. Ялангуяа бичлэг хийх, сонгуулийн төв байгууллагын тоног төхөөрөмжийг авах энэ тал дээр нь бас зүйтэй юмаа гэдэг ийм саналыг хэлж байсан нь үнэн.

Ер нь цаашдаа юунд ажиллаж, анхаарах вэ гэхээр зэрэг ер нь Сонгуулийн төв байгууллагын тухай хуулийг бид нар 2006 онд баталж гаргасан. Энэ бол энэ Сонгуулийн ерөнхий хороо цаашдаа ажиллах эрх зүйн орчин нь бүрдсэн гэж ингэж үзэж байгаа. Эрх зүйн орчин нь. Ийм учраас Үндсэн хууль, Ерөнхийлөгчийн сонгуулийн тухай хууль байна, УИХ-ын сонгуулийн тухай хууль байна, энэ холбогдох хууль тогтоомжийг чанд  мөрдөж ажиллана. Ингээд шударгаар ажиллана гэж ингэж хэлэх байна.

Ө.Энхтүвшин:-Өөр асуулттай гишүүн байна уу? алга байна.

Үг хэлэх гишүүн байна уу?  алга байна. Санал хураалт явуулъя. Эхний санал хураалт.

Сонгуулийн ерөнхий хорооны дарга Баттулга, нарийн бичгийн дарга Баярсайхан нар Сонгуулийн ерөнхий хорооны гишүүнээс чөлөөлөгдсөн учраас Сонгуулийн ерөнхий хорооны дарга, Сонгуулийн ерөнхий хорооны нарийн бичгийн даргын албан тушаалаас чөлөөлөх нь зүйтэй гэж үзэж байна. Энэ томъёоллоор санал хураах уу? 11-ээс 11.

Хоёрдахь санал хураалт. Сонгуулийн ерөнхий хорооны даргаар Намсрайжав овогтой Лувсанжавыг томилох нь зүйтэй гэсэн саналыг дэмжиж байгаа гишүүд гараа өргөнө үү. 11-ээс 11.

Гуравдахь санал хураалт. Сонгуулийн ерөнхий хорооны нарийн бичгийн даргаар Чойнзон овогтой Содномцэрэнг томилохыг дэмжье гэсэн гишүүд гараа өргөнө үү. 11-ээс 11.

Ингээд санал хураалтыг явууллаа. Нэгдсэн хуралдаанд оруулж хэлэлцүүлэхийг дэмжье. Чөлөөлөх болон томилох энэ асуудлыг оруулж хэлэлцүүлье гэж үзэж байгаа гишүүүд гараа өргөнө үү.

Дүнг хэн танилцуулах вэ? За би танилцуулъя.

Соронзон хальснаас хянаж буулгасан:

ХУРАЛДААНЫ ТЭМДЭГЛЭЛ
ХӨТЛӨГЧ

